
A AULA DE NATUREZA DO XARDÍN BOTÁNICO 
“RÍA DO BURGO” ACOLLE UNHA MOSTRA  

SOBRE “A GUERRA CIVIL” 
 
 
 

 
 
Ata o día 12 de novembro estará exposta na Aula de Natureza do Xardín 

Botánico “Ría do Burgo” a Exposición Hermanos Mayo. Guerra Civil Española, que 
está incluída no Festival Olladas 2008 da Ceputación da Coruña, e comisariada polo 
fotógrafo e veciño de Culleredo, Xurxo Lobato, que ten seleccionado máis de noventa 
instantáneas sobre un dos episodios máis salientables e crús da historia de Galicia e 
España. 
 

“Hnos Mayo” foi unha axencia formada polas familias Souza e Del Castillo, 
traballando para periódicos e publicacións vinculadas á esquerda e ao bando 
republicano. 
 

Esta exposición é un resumo das imaxes da guerra civil que baixo o selo dos 
irmáns Mayo se atopan depositadas na Biblioteca Nacional. A maior parte delas nunca 
foron expostas. 

 
Os irmáns Mayo era un colectivo de fotoxornalistas que se crea na II República 

e desenvolve o seu traballo durante a guerra civil española. O seu compromiso dende a 
esquerda coa causa republicana en defensa da liberdade e a democracia valeulles o 
exilio e o cárcere. 

 
Refuxiados en México, desenvolveron un gran labor profesional sendo alí un 

referente xornalístico. 
 
É a figura do galego Julio Mayo, o único supervivente, onde se quere centrar a 

merecida homenaxe a esta axencia de fotógrafos. 
 
As imaxes da exposición son testemuños da vida na retagarda, de cómo a guerra 

afectaba á poboación civil. E tamén as loitas na fronte de batalla. 
 
Teñen un gran valor documental. Realizadas para publicar en prensa, quixéronse 

expoñer sen retocar, tal como se conservan pero a maior tamaño para que a mostra 
cumpra o seu fin último de dar a coñecer o traballo comprometido dos irmáns Mayo e a 
resistencia contra o fascismo. 
 

Culleredo, 4 de novembro de 2008. 
O concelleiro de Cultura 

